
Perkara :  Penguatkuasan Praktikal  - Penyediaan Kertas Siasatan                                                                     ___________________________________________________________________________

OVERVIEW MODUL
	Penyedia Modul
	
	           Mohd Sani Mat Daud


	Perkara
	:
	PENGUATKUASAAN PRAKTIKAL



	Modul :
	:
	Penyediaan Kertas Siasatan
 

	Kandungan
	:
	32 helaian

           Isi

           Lampiran
            Latih amal


	Masa
	:
	Dua (2) jam


	Sasaran Peserta
	:
	Juruteknik

Penolong Pegawai kawalan

Pegawai Kawalan

Ketua Penolong Pengarah



	Objektif
	:
	Modul ini bertujuan untuk melatih peserta supaya dapat memyediakan  kertas siasatan terhadap pemeriksaan premis



	Hasil Pembelajaran
	
	Selepas modul ini peserta akan dapat

· mengenali pasti jenis bahan bukti yang diperlukan bagi penyediaan kertas siasatan 

· memastikan bahan bukti yang mencukupi bagi setiap kertas siasatan
· memastikan kertas siasatan mengikut format dan garispanduan ditetapkan

·  Mengetahui tempoh masa penyediaan kertas siasatan

	Nombor  Modul
	:
	


KANDUNGAN
	A. PENDAHULUAN 

B. OBJEKTIF

C. PEGAWAI PENYEDIA KERTAS SIASATAN

D. BILA KERTAS SIASATAN DISEDIAKAN

E. TEMPOH MASA PENYEDIAAN

F. INDIVIDU TERLIBAT DALAM PERJALANAN KERTAS SIASTAN
G. PROSEDUR MEMBUKA KERTAS SIASATAN

H. KANDUNGAN KERTAS SIASATAN

I. RUJUKAN

J. LAMPIRAN




PENYEDIAAN  KERTAS SIASATAN (KS)

A.  PENDAHULUAN

Kertas siasatan merupakan satu rekod fakta secara bertulis dan keterangan semasa pemeriksaan oleh Pegawai Pemeriksa ke atas kes kesalahan  di bawah Akta Kualiti Alam Sekeliling 1974 dan Peraturan-Peraturan di bawahnya 
Penyediaan  dan kandungan kertas siasatan adalah berkait rapat dengan laporan pemeriksaan yang disediakan, Adalah penting untuk memastikan laporan pemeriksaan disediakan secara  komprehensif yang mengandungi fakta-fakta dan keterangan yang relevan untuk membuktikan kes terhadap premis yang  melakukan kesalahan 
Pemeriksaan terhadap kes-kes  pencemaran  alam sekitar semakin mencabar dari sehari ke sehari  dan memerlukan pegawai yang mahir dan komited dalam mengendalikan siasatan tersebut. Laporan yang komprehensif dapat dihasilkan oleh seorang  pegawai pemeriksa yang berkemahiran yang mempunyai  ciri-ciri seperti berikut:
· Memahami setiap kes yang terlibat dan mengenalpasti kesalahan;
· Mengetahui bagaimana dan bila kuasa-kuasa boleh digunakan;
· Boleh menganalisa, menyusun kes mengikut rangkaian daripada mula tanpa putus;
· Berfikir secara teliti, imaginatif, suka mengambil tahu, bersabar, tidak berat sebelah, tegas dan logik (common sense);
· Boleh merangka tempoh masa yang diambil untuk menyelesaikan pemeriksaan sesuatu kes;
· Boleh mengkonsepsikan intipati kes dalam bentuk carta alir; dan
· Boleh mengenalpasti saksi-saksi yang boleh membantu membuktikan kes.
B.  OBJEKTIF
Penyediaan Kertas Siasatan (KS)  adalah untuk mencatatkan segala fakta dan keterangan setiap kes dengan kemas dan secara kronoloji bagi memudahkan dan membantu pihak atasan Jabatan dan Timbalan Pendakwa Raya  membuat keputusan  atau ketetapan terhadap pendakwaan sesuatu kes
Kertas siasatan juga merupakan satu prosedur formal untuk pegawai pemeriksa menyusun kes beliau kepada pegawai pendakwa. Ia membantu pegawai pendakwa dengan merumuskan  kes, menyenaraikan saksi-saksi, menghuraikan keterangan dan keadaan sesuatu kes. 

Kegagalan pegawai pemeriksa dalam menjalankan siasatan  yang lengkap dan terperinci akan menjadikan kertas siasatan juga tidak  lengkap dan teperinci boleh menyebabkan orang yang bersalah dilepaskan dan keadilan tidak dapat ditegakkan. 

C.  PEGAWAI PENYEDIA KERTAS SIASATAN
Kertas Siasatan akan disediakan oleh Pegawai Pemeriksa  dengan dibantu oleh Penolong Pegawai Pemeriksa. Pegawai Penyiasat sesuatu pemeriksaan terdiri daripada Pegawai Kawalan atau Penolong Pegawai Kawalan manakala Penolong Pegawai Penyiasat adalah Penolong Pegawai Kawalan dan Juruteknik

Penolong Pegawai Pemeriksa perlu menyediakan dokumen seperti pelan lakar, gambarfoto dan dokumen lain yang berkaitan dengan tugas mereka

D.  BILA KERTAS SIASATAN DISEDIAKAN
Kertas siasatan akan dibuka oleh pegawai pemeriksa atas arahan pihak atasan setelah  berlaku ketidak patuhan terhadap perundangan yang ditetapkan. Antaranya adalah seperti berikut:

· Keputusan analisa kimia effluen  melebihi had dibenarkan;
· Tawaran kompaun tidak dijelaskan;
· Tidak mematuhi syarat-syarat lesen;
· Tidak mematuhi Notis Arahan dalam tempoh ditetapkan;
· Kesalahan yang dilakukan dalam keadaan yang kritikal seperti pembakaran terbuka; dan
· Pelanggaran syarat EIA.
E. TEMPOH MASA PENYEDIAAN KERTAS SIASATAN

Kertas siasatan hendaklah disediakan secepat mungkin  selepas mendapat ketetapan pihak atasan (oleh Pengarah  atau Jawatankuasa Mahkamah JAS Negeri) terhadap  ketidakpatuhan yang berlaku. Kertas Siasatan hendaklah diserahkan  kepada pegawai penyemak untuk semakan dalam tempoh satu(1) bulan  dari tarikh ketetapan dibuat. 

Maklumat tambahan yang dimita oleh pegawai penyemak perlulah  dikemukakan  dalam tempoh dua (2) minggu dari tarikh arahan dibuat.

F.  INDIVIDU TERLIBAT DALAM  KERTAS SIASATAN DAN PERANAN
Antara individu-individu utama yang terlibat dalam perjalanan sesuatu Kertas Siasatan adalah seperti di bawah:

i. Pegawai Pemeriksa sebagai penyedia dan mendaftarkan kes di mahkamah; 

ii. Pegawai Penyelia (biasanya Ketua Penolong Pengarah)  sebagai  Pegawai Penyemak kertas siasatan yang disediakan;
iii. Pengarah  sebagai pihak yang memberi ketetapan secara pentadbiran terhadap Kertas Siasatan sebelum dihantar kepada Timbalan Pendakwa Raya;
iv. Timbalan Raya Persekutuan (TPR)  atau Penasihat Undang-Undang Jabatan  (PUU) sebagai pihak yang membuat keputusan samada kes tersebut diberi izin untuk   pendakwaan, ditolak atau  pemriksaan siasatan (kemaskini bahan bukti); dan 

v. Pegawai Pendakwa untuk menjalankan pendakwaan kes di mahkamah 

G.  PROSEDUR MEMBUKA KERTAS SIASATAN
Kertas siasatan dibuka menggunakan Fail Hijau Khas yang klasifikasikan sebagai sulit   yang tertakluk kepada Akta Rashia Rasmi 1972 dan hendaklah dikendalikan mengikut pengurusan fail sulit yang telah ditetapkan. Fail Kertas siasatan ini hendaklah disediakan, didaftarkan oleh kerani fail sulit jabatan. Setiap kertas siasatan hendaklah mempunyai nombor rujukan sulit yang dicatatkan diatas fail tersebut. 
Dokumen-dokumen kertas siasatan ini tidak boleh diberitahu atau dibongkarkan kepada  sesiapa tanpa kebenaran Ketua Jabatan
Segala dokumen berkaitan yang akan dimasukkan ke dalam kertas siasatan hendaklah dokumen yang asal sahaja. Jika dokumen asal tidak diperolehi, salinan dokumen tersebut hendaklah disahkan terlebih dahulu 
Setiap dokumen dan maklumat dalam kertas siasatan hendaklah disusun dan ditandakan.mengikut jenis dan kod  yang telah ditetapkan mengikut abjad seperti A untuk laporan Polis, A1… bagi percakapan saksi, B bagi percakapan susupek, C bagi diari siasatan pegawai, D bagi dokumen-dokumen dan E bagi barang-barang kes. 
Carta aliran pergerakan Kertas Siasatan seperti di bawah:
CARTA ALIR KERJA PENYEDIAAN KERTAS SIASATAN



               






           










                                                                
 

 

   


  

          







 











 














H.   KANDUNGAN KERTAS SIASATAN

Kandungan tetap kertas siasatan adalah seperti berikut:
    Kertas Minit
· Nombor  Rujukan kertas siasatan 

· Minit setiap arahan, keputusan secara ringkas dan padat serta juga ditandatangani secara ringkas

· Setiap minit dinomborkan 

   Senarai Semak

· Semakan untuk memastikan semua dokumen mencukupi

· Perlu ditanda dan diberi catatan
   Ringkasan atau Keterangan Kes
· Ringkasan keterangan setiap saksi tentang kes, 

· Kerja sama saksi, 

· Mengecam saksi  penting

· Jangkaan keterangan yang relevan

   Fakta Kes
· Mengandungi semua keterangan siasatan atau pemeriksaan, penganalisaan,   dan rumusan dan senarai barang kes
· Hendaklah disokong dengan dokumen

   Kertas Pertuduhan
· Hendaklah dirangka dengan baik

· Butiran  perlu ada dalam pertuduhan ialah:

· Tarikh dan masa kesalahan

· Tempat kesalahan

· Jenis kesalahan

· Peruntukan undang-undang

   Kertas Pengaduan

· Kandungan seakan-akan  pertuduhan
· Butiran  perlu ada dalam pergaduan ialah:

· Tarikh dan masa kesalahan

· Tempat kesalahan

· Jenis kesalahan

· Peruntukan undang-undang
· Nama saksi-saksi pendakwaan
   Izin Dakwa Seksyen 44 AKAS 1974
· Deraf dibuat oleh pegawai penyiasat

· Izin diberikan setelah bersetuju dengan fakta dan dokumen dalam IP

   Kertas Saman

· Panggilan untuk orang kena saman hadir ke mahkamah

· Deraf saman perlu disediakan oleh IO

· Saman juga perlu di serahkan kepada OKS oleh IO dan dapat pengesahan penerimaan di belakang surat saman tersebut.

   Laporan Polis
· Setakat  ini  tiada peruntukan dibawah Akta Sekeliling 1974

· Kebiasaan dibuat bila kes melibatkan oarang awam

   Rakaman Percakapan
· Penyataan rekod dari saksi atau suspek oleh pegawai penyiasat

· Di bawah Seksyen 38A Akta Kualiti Alam Sekeliling  1974

· Mengandungi maklumat saksi dan perakam, keterangan saksi dan tandatangan yang terlibat

· Dirakam mengikut prosedur  dan borang ditetapkan seperti tiada paksaan

· Boleh dirakam dalam bentuk karangan atau soal jawab
   Diari Siasatan
Catatan prosiding IO mengikut turutan hari/masa

Mengandungi tarikh, masa dan keterangan kejadian, penyataan atau tindakan

Boleh digunakan untuk ingat bila beri keterangan dimahkamah

   Pelan Lakar
· Di lakar dilapangan dan boleh disalin di pejabat

· Kekunci dibuat berasingan (helaian lain)

· Tidak perlu ikut skala

· Lakaran perkara yang berkaitan  kes sahaja 

   Gambar foto & Negatif
· Pastikan yang relevan dan jelas menunjukkan kesalahan

· Dilekatkan ke atas kertas

· Boleh tanda(remark) ditepi kertas setiap gambar

· Negatif di simpan oleh IO

   Laporan Siasatan

Salinan laporan siasatan hendaklah dimasukkan ke dalam kertas siasatan 

Perkara-perkara lain yang perlu ada tetapi bergantung kepada kes adalah seeperti berikut:
· borang pengesahan, persampelan, pemerhatian, resit, 
· keputusan analisa 
· geran tanah

· lsurat kelulusan bertulis

· surat kelulusan EIA

· maklumat kenderaaan Jabatan Pengangkutan Jalan

· maklumat  Suruahanjaya Sayarikat Malaysia(SSM)

· rekod penyelenggaraan

· salinan data pengawasan 
· surat pengesahan di bawah Seksyen 40 AKAS

· Laporan pakar seperti BOMBA

· lain-lain dokumen
· Senarai barang-barang (eksibit) seperti botol contoh

Semua dokumen di atas hendaklah sekurang-kurangnya dibuat  sebanyak  empat (4) salinan

I.  RUJUKAN
Buku Garis Panduan Penyediaan Kertas Siasatan oleh Jabatan Alam Sekitar

Kanun Prosedur Jenayah

Akta Keterangan

Akta Kualiti Alam Sekeliling 1974

J.  LAMPIRAN

	Lampiran 1
	-  Kertas minit

	Lampiran 2
	-  Senarai Semak

	Lampiran 3
	-  Keterangan kes

	Lampiran 4
	-  Fakta Kes

	Lampiran 5
	-  Pertuduhan

	Lampiran 6
	-  Pengaduan

	Lampiran 7
	-  Saman

	Lampiran 8
	-  Izin Mendakwa

	Lampiran 9
	-  Susunan dan Penandaan Dokumen Kertas Siasatan

	Lampiran 10
	-  Kandungan Kulit Fail Kertas Siasatan

	Lampiran 11
	Panduan Senarai bahan Bukti

	
	


LAMPIRAN 1

LAMPIRAN 2

LAMPIRAN 3

Tarikh 
:
4hb Januari 2010
Masa
:
Di antara  jam 10:30 pagi 
Tempat
:
Zun Utara Industry Sdn. Bhd.


Lot 13, Kawasan Perindustrian Bandar Darulaman


Mukim Naga ,06000 Kubang Pasu


KEDAH DARUL AMAN.

Seksyen
:
Seksyen 31(1)(g),



Akta Kualiti Alam Sekeliling, 1974 

Hukuman/Denda
:
Seksyen 31(3),  Akta Kualiti Alam Sekeliling, 1974,

Jika sabit kesalahan RM 25,000.00 @ penjara tidak lebih 2 tahun @ kedua – duanya sekali dan denda tambahan tidak lebih RM1000 sehari bagi tiap-tiap hari kesalahan itu diteruskan selepas penyampaian notis.

Premis Zun Utara Industry Sdn. Bhd. telah diberikan  notis secara bertulis di bawah Seksyen 31(1)(g) Akta Kualiti Alam Sekeliling 1974 pada 10 November 2009 rujukan AS(B)K36200/7 Jld.01(7) supaya mengambil langkah untuk mengurangkan, meringankan, menyuraikan, menghilangkan dan membasmi pencemaran dengan memastikan tiada pelepasan effluen mentah tanpa diolah ke dalam longkang air hujan dengan serta merta. Notis ini telah diserahkan kepada pihak premis dengan serahan tangan  pada 11 November 2009.

Pada  4hb Januari 2010 jam 10:30 pagi,  Penolong  Pegawai Kawalan Alam Sekitar, Muniff Bin Mat Rus dibantu oleh Pegawai Kawalan Alam Sekitar,  Siti Noriah Binti Abu Bakar dan Juruteknik, Nor Ismahani Mohd Ismail, telah menjalankan penguatkuasaan di bawah Akta Kualiti Alam Sekeling 1974  ke atas premis Zun Utara Industry Sdn. Bhd. 
Premis ini mengeluarkan pelbagai jenis peti sejuk seperti evaporatorcooler, quick freezer dan coldroom dan semasa pemeriksaan dijalankan premis sedang beroperasi. Semasa memasuki premis berkenaan, pegawai-pegawai Jabatan Alam Sekitar telah menemui Encik Chuah Hsiung Chun selaku Penyelia premis  dan memaklumkan tujuan penguatkuasaan tersebut. 
Hasil pemeriksaan dijalankan didapati effluen mentah telah dilepaskan dari sump-pit premis dan mengalir keluar ke longkang air hujan seterusnya ke parit bersebelahan premis tanpa melalui sistem pengolahan effluen. Effluen  mentah berkenaan adalah berpunca dari proses degreasing dan zinc-phosphating dalam premis.
Sebanyak empat (4) percontohan effluen telah diambil oleh Juruteknik Nor Ismahani Mohd Ismail di longkang air hujan berhampiran sump-pit dalam premis sebelum memasuki longkang air hujan premis. Percontohan tersebut diawet dan dimeterikan dengan label keselamatan Jabatan Alam Sekitar Malaysia yang mempunyai nombor siri 055601 sehingga 055604. Sampel tersebut dihantar ke Jabatan Kimia Pulau Pinang pada hari yang sama dan satu resit rasmi penerimaan percontohan effluen tersebut dikeluarkan oleh Jabatan Kimia Pulau Pinang P1/10 ( No. Makmal (PP) KEC 1/10-0 bertarikh 4hb Januari 2010.
Keputusan analisis terhadap percontohan effluen daripada premis tersebut oleh Jabatan Kimia Pulau Pinang  melalui laporan makmal (PP) KEC 1/10-0  bertarikh  28hb Januari 2010 menunjukkan bahawa premis ini  telah melepaskan effluen yang mengandungi:-

Pepejal Terampai yang mempunyai kepekatan sebanyak  150mg/l melebihi had piawai 100mg/l yang ditetapkan;

Nikel mempunyai kepekatan sebanyak 2.7mg/l melebihi had piawai 0.20mg/l;dan

Zing mempunyai kepakatan sebanyak 71.25mg/l melebihi had piawai 2.0mg/l.
Maka dengan itu, premis ini telah melakukan satu kesalahan di bawah di bawah Seksyen 31(3), Akta Kualiti Alam Sekeliling 1974 dan boleh dihukum di bawah Seksyen yang sama.
LAMPIRAN 4

FAKTA KES

DALAM MAHKAMAH SEKSYEN

ALOR STAR KEDAH DARULAMAN
Kes Saman No. :

Pendakwa Raya

      Lawan
     Zun Utara Industry Sdn. Bhd

Negeri Kedah
Lot 13, Kawasan Perindustrian Bandar Darulaman, Mukim Naga 






     06000 Kubang Pasu,







     Kedah Darul Aman. 

Fakta Kes.
Premis Zun Utara Industry Sdn. Bhd. telah diberikan  notis secara bertulis di bawah Seksyen 31(1)(g) Akta Kualiti Alam Sekeliling 1974 pada 10 November 2009 rujukan AS(B)K36200/7 Jld.01(7) supaya mengambil langkah untuk mengurangkan, meringankan, menyuraikan, menghilangkan dan membasmi pencemaran dengan memastikan tiada pelepasan effluen mentah tanpa diolah ke dalam longkang air hujan dengan serta merta. Notis ini telah diserahkan kepada pihak premis dengan serahan tangan  pada 11 November 2009.

Pada  4hb Januari  2010   jam 10.30,  Penolong  Pegawai Kawalan Alam Sekitar,  Muniff Bin Mat Rus dibantu oleh Pegawai Kawalan  Alam Sekitar  Siti Noriah Abu Bakar dan Juruteknik Nor Ismahani Mohd Ismail, telah membuat satu pemeriksaan penguatkuasaan ke atas kilang Zun Utara Industry Sdn. Bhd.  di Lot 13, Kawasan Perindustrian Bandar Darulaman, Mukim Naga dalam Daerah Kubang Pasu, di dalam  Negeri Kedah Darul Aman untuk menguatkuasa Akta Kualiti Alam Sekeliling 1974 dan Peraturan - Peraturan Kualiti Alam Sekeliling  (Kumbahan Effluen - Effluen Perindustrian) 1979.
Semasa memasuki premis yang dimaksudkan, pegawai-pegawai Jabatan Alam Sekitar telah bertemu dengan Encik Chuah Hsiung Chun berjawatan Penyelia Kilang dan memberitahu beliau tujuan pemeriksaan tersebut. Kilang  Zun Utara Industry Sdn. Bhd adalah sebuah kilang mengeluarkan pelbagai jenis peti sejuk seperti evaporatorcooler, quick freezer dan coldroom untuk pasaran tempatan.  
Semasa pemeriksaan dijalankan kilang sedang beroperasi dan didapati effluen mentah telah dilepaskan dari sump-pit premis dan mengalir keluar ke longkang air hujan seterusnya ke parit bersebelahan premis tanpa melalui sistem pengolahan effluen. Tiada pelepasan effluen dari takat pelepasan terakhir sistem pengolahan effluen premis.

Sebanyak empat (4) percontohan effluen telah diambil oleh Juruteknik Nor Ismahani Mohd Ismail di longkang air hujan premis berhampiran sump-pit sebelum memasuki pengairan daratan. Percontohan tersebut diawet dan dimeterikan dengan label keselamatan Jabatan Alam Sekitar Malaysia yang mempunyai nombor siri 055601sehingga 055604 oleh Juruteknik Noor Ismahani Mohd Ismail. Percontohan tersebut dihantar ke Jabatan Kimia Pulau Pinang pada hari yang sama. Satu resit rasmi penerimaan percontohan effluen tersebut dikeluarkan oleh Jabatan Kimia Pulau Pinang P1/10 ( No. Makmal (PP) KEC 1/10-0 bertarikh 4hb Januari 2010.

Maka dengan itu, premis ini telah melakukan satu kesalahan di bawah di bawah Seksyen 31(3), Akta Kualiti Alam Sekeliling 1974 dan boleh dihukum di bawah Seksyen yang sama

Exhibit :


Notis Arahan di bawah Seksyen 31(1)(g)

Empat(4)  botol percontohan bertanda A, B dan C dan D.

16 keping gambar foto dan negatif 

Pegawai Pendakwa

Jabatan Alam Sekitar.
LAMPIRAN 5
PERTUDUHAN

CONTOH PERTUDUHAN A
Bahawa kamu pada 24 Mac 2009 lebihkurang jam 5.00 petang hingga 6.00 petang di premis Firstex Knitting Industry Sdn. Bhd., Lot 38 Lorong Perusahaan 3, Kawasan Perusahaan Kulim, daerah Kulim, Negeri Kedah Darulaman didapati tanpa dilesen telah melepaskan buangan iaitu effluen ke dalam perairan daratan iaitu parit dengan  kandungannya melebihi kepekatan yang ditentukan di bawah Jadual Ketiga, Peraturan 8(1)(b), Peraturan-Peraturan Kualiti Alam Sekeliling (Kumbahan dan Effluen-Effluen Perindustrian) 1979 iaitu:

i. Oksigen Kimia Yang di Perlukan (COD)   yang mempunyai kepekatan sebanyak 280 mg/l iaitu melebihi had piawai 100 mg/l yang ditetapkan;

ii. Oksigen Biokimia Yang di Perlukan (BOD)   yang mempunyai kepekatan sebanyak 121 mg/l iaitu melebihi had piawai 50 mg/l yang ditetapkan

iii. Minyak dan Gris  yang mempunyai kepekatan sebanyak 14 mg/l melebihi had piawai  10 mg/l yang ditetapkan

Dengan itu kamu telah melakukan satu kesalahan di bawah Seksyen 25(1) Akta Kualiti Alam Sekeliling, 1974 dan boleh dihukum di bawah Seksyen 25(3) Akta yang sama”.

Seseorang yang melanggar Seksyen 25(1) adalah melakukan satu kesalahan dan boleh dikenakan denda tidak lebih daripada satu ratus ribu ringgit atau penjara selama tempoh tidak lebih daripada lima tahun atau kedua-duanya sekali. 

b.p.:  Timbalan  Pendakwa Raya

         Negeri Kedah Darulaman

CONTOH PERTUDUHAN B
Bahawa  kamu,  pada  4  Januari 2010 lebih kurang jam 10:30  pagi  di premis  Zun Utara Industry  Sdn.  Bhd. , Lot  13,  Kawasan Perindustrian Bandar Darulaman,  Mukim Naga 06000 Kubang Pasu  di dalam  Negeri  Kedah  Darul  Aman,  didapati telah melanggar notis secara bertulis di bawah Seksyen 31(1)(g) Akta Kualiti Alam Sekeliling 1974 yang dikeluarkan pada 10 November 2009 rujukan AS(B) K36200/7 Jld.01(7) iaitu  dengan melepaskan effluen mentah tanpa diolah  ke dalam longkang air hujan.  

Dengan  ini  kamu  telah  melakukan satu kesalahan di bawah Seskyen 31(3) Akta Kualiti  Alam  Sekeliling  1974  dan  boleh  dihukum  di bawah  Seksyen yang sama.

Seksyen 31(3)

Seseorang yang melanggar Seksyen 31(1) boleh didenda tidak lebih daripada  dua puluh lima ribu ringgit atau penjara selama tempoh tidak lebih daripada dua tahun atau kedua-duanya sekali dan  denda tambahan tidak lebih seribu ringgit sehari bagi tiap-tiap hari kesalahan itu diteruskan selepas penyampaian notis.

b.p
Timbalan Pendakwa Raya


Negeri Kedah Darulaman.

LAMPIRAN 6
PENGADUAN

CONTOH PENGADUAN

Premis Zun Utara Industry Sdn. Bhd. telah diberikan  notis secara bertulis di bawah Seksyen 31(1)(g) Akta Kualiti Alam Sekeliling 1974 pada 10 November 2009 rujukan AS(B)K36200/7 Jld.01(7) supaya tidak melepaskan effluen mentah tanpa diolah ke dalam longkang air hujan dengan serta merta.

Pada 4 Januari 2010 jam 10.30 pagi Penolong Pegawai Kawalan Alam Sekitar Muniff Bin Mat Rus dibantu oleh Pegawai Kawalan Alam Sekitar Siti Noriah Binti Abu Bakar dan Juruteknik Nor Ismahani Mohd Ismail, telah menjalankan penguatkuasaan di bawah Akta Kualiti Alam Sekeling 1974  ke atas premis Zun Utara Industry Sdn. Bhd.  di Lot 13, Kawasan Perindustrian Bandar Darulaman, Mukim Naga 06000 Kubang Pasu. Hasil siasatan mendapati premis Zun Utara Industry Sdn. Bhd.  telah melepaskan effleun mentah tanpa diolah ke dalam longkang air hujan seterusnya ke parit bersebelahan premis tanpa melalui sistem pengolahan effluen. Contoh effluen tersebut telah diambil dan dihantar ke Jabatan Kimia Pulau Pinang untuk dianalisa.  

Dengan itu pihak premis telah melakukan kesalahan di bawah Seksyen 31(3), Akta Kualiti Alam Sekeliling 1974 dan boleh dihukum di bawah Seksyen yang sama.
LAMPIRAN 7
SAMAN
(Mahkamah 111)

NEGERI-NEGERI TANAH MELAYU
Saman
No...............tahun 20......
Dalam Mahkamah  Sesyen  di
        SUNGAI PETANI



  Majistret

SAMAN
Kepada

  Suhara Corporation  Sdn.Bhd
yang beralamat di  No.1285, Permatang Berah, Jalan Penaga,
  13100 Seberang Prai (U) Pulau Pinang. 

Bahawasanya kehadiran kamu adalah perlu bagi menjawab pertuduhan, iaitu:
Bahawa  kamu  pada ________________, lebih kurang jam __________     di _________________________________________, dalam Daerah __________  dalam  Negeri  Kedah Darul Aman   sebagai pemilik ________  bernombor pendaftaran __________   didapati  telah melepaskan asap ke dalam dalam udara  pada poin akhir pelepasan daripada paip ekzos lori  tersebut dengan ketumpatan  sebanyak  ______ %  melebihi  had  48.5 %   ketumpatan maksimum asap yang dibenarkan di bawah Peraturan 11(1), Peraturan-Peraturan Kualiti Alam Sekeliling (Kawalan Pelepasan Daripada Enjin Diesel) 1996 tanpa mendapat sebarang lesen daripada Ketua Pengarah Kualiti Alam Sekeliling .
Dengan itu kamu telah melakukan satu kesalahan di bawah Seksyen 22(1) yang dibaca bersama Seksyen 43(2),  Akta Kualiti Alam Sekeliling 1974  dan boleh dihukum di bawah Seksyen 22(3) Akta yang sama.

Dengan ini kamu adalah dikehendaki hadir sendiri di hadapan Mahkamah yang tersebut di atas pada......
haribulan........................................20……....... pada pukul .............. pagi.

Yang Dipertua
Bertarikh pada  ...................haribulan................. 20................

Pendaftar


Majistret
T.M.
LAMPIRAN 8
AKTA KUALITI ALAM SEKELILING 1974

(AKTA 127)

IZIN DI BAWAH SEKSYEN 44

Pada menjalankan kuasa-kuasa yang diberi kepada Pendakwa Raya oleh Seksyen 44 Akta Kualiti Alam Sekeliling 1974 (Akta 127) terletak hak pada saya menurut Seksyen 376 (iii) Kanun Prosedur Jenayah, saya ___________________________________  Timbalan Pendakwa Raya, dengan ini memberi izin bagi pendakwaan ke atas ________________________ bagi kesalahan melepaskan asap enjin diesel kenderaan melebihi piawai satu kesalahan di bawah Seksyen ___ dibaca bersama Seksyen ____,  Akta Kualiti Alam Sekeliling 1974  yang dikatakan telah dilakukan pada lebih kurang jam _________,  __________, 200__ di ____________________________________________ di dalam Daerah ___________ Negeri Kedah Darul Aman.

BERTARIKH   pada                                     , 2010

Timbalan Pendakwa Raya,

                                                                                        Negeri Kedah Darulaman
LAMPIRAN 9
SUSUNAN DAN PENANDAAN  DOKUMEN KERTAS SIASATAN

· Kulit Kertas Siasatan



· Kertas minit

· Senarai semak

· Izin mendakwa                                                             D

· Keterangan
kes





  D


· Fakta kes







  D

· Salinan kertas pertuduhan/pengaduan


  D

· Laporan Polis (jika ada)




  A, AA

· Percakapan saksi-saksi (rakaman percakapan)
  A1, A2,..

· Percakapan suspek




   
  B1, B2

· Salinan diari siasatan setiap pegawai terlibat

  C1, C2, ...

· Dokumen seperti  lesen, surat, pelan, gambarfoto dll  D1,D2 ...
· Barang-barang Kes





   E1, E2, ..

LAMPIRAN 10
KANDUNGAN  KULIT  FAIL KERTAS SIASATAN
	Pegawai


	Bil.
	Perkara


	Catatan

	Pegawai Penyiasat

(IO)
	1

2

4

5

6

7

8

9

10

11

12

13


	Pegawai Penyiasat & No. Fail

Negeri

Bilangan kes 

Session           

Tuduhan

Orang dituduh  & Alamat

Tarikh Daftar Kes

Tarikh  Sebut Kes

Tarikh laporan kimia/saman  diserahkan  kepada OKS

Keterangan Kesalahan

Penyediaan  Pertuduhan – disedia

Nama-nama Saksi

Dokumen Siasatan dan lain-lain

Hukuman yang lalu 
	Selepas daftar

Selepas daftar



	Pegawai Pendakwa

(PO)
	14

15

16

17
	Untuk kes bicara sahaja

Barang kes

Waran tangkap

Keputusan – bila kes selesai


	Tarikh baru dan sebab penangguhan

Hendaklah direkod dan dikemaskini  bila bahan bukti diserah kepada mahakmah

keputusan kes (setiap kali



	Pegawai Penyemak


	10
	Penyediaan Pertuduhan – disemak
	

	Pengarah
	10
	Penyediaan Pertuduhan – disemak


	· Pergerakkan fail

· Rujuk kepada TPR



	Kerani fail 
	2
	Kertas Siasatan Bilangan
	Eg.  JAS 1/2010



	Timbalan Pendakwa Raya
	3
	Bilangan Timbalan Pendakwa Raya


	Eg. TPR 12/2010


LAMPIRAN 11

PANDUAN SENARAI BAHAN BUKTI

A.  UMUM
Antara bahan bukti yang terpakai untuk semua aktiviti penguatkuasaan dan untuk tindakan susulan dan mesti diperolehi.

	Bil
	Bahan Bukti


	Huraian

	1
	Tarikh


	Tarikh lawatan

	2
	Masa


	Tempoh lawatan

	3
	Tempat
	Lokasi premis / tempat kejadian termasuk longitude & latitud

	4
	Kad kuasa pegawai


	Untuk semua siasatan

	5
	Diari siasatan


	Rujukan IO – refresh memory

	6
	Saksi-saksi
	Pembantu IO, Pengadu, Pihak ditemui, Pakar spt Ahli Kimia/BOMBA

	7
	Surat pengesahan lawatan


	Pegawai ada di lokasi

	8
	Surat Suruhanjaya Syarikat Malaysia
	Pemilikan syarikat

	9
	Gambarfoto  & negatif
	

	10
	Rakaman percakapan
	Saksi bercakap benar

	11
	Pelan Lakar 
	Lokasi kejadian / arah




B. BAHAN BUKTI 
Antara bahan bukti tambahan kepada bahan bukti umum dan  terpakai untuk  satu  aktiviti  penguatkuasaan  sahaja 

Effluen

	Bil
	Bahan Bukti


	Huraian

	1
	Contoh effluen


	

	2
	Botol-botol persampelan


	

	3
	Pengawetan


	Jenis, kaedah dan kadar pengawetan

	4
	Meteri


	Keselamatan/change of evidence

	5
	Penandaan contoh


	No. rujukan contoh

	6
	Surat pengesahan pengambilan contoh


	

	7
	Surat pengesahan penerimaan contoh


	

	8
	Laporan analisa kimia


	Pelepasan parameter

	9
	Surat pengesahan Seksyen 40 AKAS


	Tidak dilesenkan

	10
	Lesen JAS


	

	11
	Surat kebenaran bertulis


	


	12
	Status  hak milik tanah


	

	13
	Pelan kejuruteraan yang disahkan
	


 Pembakaran Terbuka

	Bil
	Bahan Bukti


	Huraian

	1
	Contoh bahan terbakar


	Jika perlu (luar premis)

	2
	Meteri


	Keselamatan/change of evidence

	3


	Penandaan contoh
	No. rujukan contoh

	4
	Surat pengesahan pengambilan contoh


	

	5
	Surat pengesahan penerimaan contoh


	

	6
	Laporan analisa kimia


	Kesamaan bahan dibakar 

	7
	Surat pengesahan Seksyen 40 AKAS


	Tidak dilesenkan

	8
	Surat Kelulusan  JAS


	Aktiviti diisytiharkan

	9
	Status  hak milik tanah
	Pemilik tanah/premis



	10
	Langkah-langkah pencegahan


	Seksyen 29C -pembelaan

	11
	Laporan pakar seperti BOMBA


	Bukti sokongan – punca kebakaran


Pelepasan Asap Hitam /Habuk /Gas Kilang

	Bil
	Bahan Bukti


	Huraian

	1
	Borang pemerhatian cerobong


	Data pemerhatian

	2
	Carta Ringelmann


	BS 2742

	3
	Stand 


	

	4
	Prosedur BS 2742


	Cara kerja pemerhatian

	5
	Surat pengesahan Seksyen 40 AKAS


	

	6
	Status  hak milik tanah


	Pemilik tanah/premis

	7
	Surat pengesahan pemerhatian cerobong


	

	8
	Surat Kelulusan bertulis


	Tertakluk kepada PUB 78


Buangan Terjadual / Pelupusan Haram

	Bil
	Bahan Bukti


	Huraian

	1
	Contoh buangan


	

	2
	Botol percontohan


	

	3
	Meteri


	Keselamatan/change of evidence

	4
	Penandaan contoh


	No. rujukan contoh

	5
	Surat pengesahan pengambilan contoh
	

	6
	Surat pengesahan penerimaan contoh


	

	7
	Laporan analisa kimia


	Kesamaan bahan dibakar 


	8
	Surat pengesahan Seksyen 40 AKAS
	Tidak dilesenkan

	9
	Kenderaan / kapal


	

	10
	Status  hak milik tanah


	Pemilik tanah/premis

	11
	Bekas buangan


	

	12
	Bahan yang dicemarkan


	

	12
	Laporan Pakar seperti BOMBA


	Bukti sokongan

	13
	Perakuan Pengamal Perubatan


	Pendaftran dan pemilikan (klinik)


Kenderaan diesel / petrol

	Bil
	Bahan Bukti


	Huraian

	1
	Peralatan Muller Ben


	

	2
	Sijil Kalibrasi SIRIM


	Peralatan diterima pakai

	3
	Sijil Ujian Asap 


	

	4
	Surat Tawaran kompaun


	

	5
	Notis Arahan


	

	6
	Sijil Pendaftaran Kenderaan JPJ


	Pemilikan kenderaan

	7
	Surat Jabatan Pendaftaran


	Pemilikan kenderaan

	8
	Surat pengesahan Seksyen 40 AKAS


	Tidak dilesenkan


Notis Arahan / Perintah Larangan

	Bil
	Bahan Bukti


	Huraian

	1
	Surat Notis Arahan


	

	2
	Surat Perintah Larangan


	

	3
	Surat akuan penyampaian/akuan terima  notis/perintah larangan


	Surat berdaftar/ akuan penghantaran


Laporan EIA

	Bil
	Bahan Bukti


	Huraian

	1
	Warta P.U. A 401/1994


	

	2
	Surat-surat JAS kepada OKT


	

	3
	Perakuan Di Bawah Seksyen 90A Akta Ketarangan


	

	4
	Surat UPEN kepada OKT


	


EIA Post Monitoring

	Bil
	Bahan Bukti


	Huraian

	1
	Warta P.U. A 401/1994


	

	2
	Surat-surat JAS kepada OKT


	

	3
	Perakuan Di Bawah Seksyen 90A Akta Keterangan


	

	4
	Surat UPEN kepada OKT


	

	5
	Surat kelulusan EIA


	Pematuhan kepada syarat-syarat

	6
	Contoh effluen


	

	7
	Botol-botol persampelan


	

	8
	Pengawetan


	Jenis, kaedah dan kadar pengawetan

	9
	Meteri


	Keselamatan/change of evidence

	10
	Penandaan contoh
	No. rujukan contoh

	11
	Surat pengesahan pengambilan contoh


	

	12
	Surat pengesahan penerimaan contoh


	

	13
	Laporan analisa kimia


	Pelepasan parameter

	14
	Surat pengesahan Seksyen 40 AKAS


	Tidak dilesenkan


Kelulusan / Kebenaran Bertulis / Lesen

	Bil
	Bahan Bukti


	Huraian

	
	Surat Kebenaran Bertulis


	

	
	Surat Kelulusan Bertulis


	

	
	Lesen


	


Ketidakpatuhan seperti  laporan keputusan pematuhan (analisis kimia / ujian asap etc)





A





Ketetapan Pengarah /Jawatankuasa Mahkamah





Ditolak/ maklumat lanjut





Tidak





Sediakan IP?





Ya





Permohonan membuka fail Kertas siasatan oleh IO (PPK) kepada kerani fail





Pembukaan IP direkod oleh kerani fail dan fail IP diserah kepada IO





IP yang lengkap diserah kepada kerani fail untuk rekod dan diserah kepada Pegawai Semakan (KPP/PP/PPKK) untuk semakan





IP diserah kepada kerani fail untuk rekod dan diserah semula kepada IO untuk dilengkapkan





IP lengkap?





Tidak





IP diserah kepada kerani fail untuk rekod dan diserah kepada Pengarah untuk ketetapan dan sokongan





Ya





Tidak lengkap





IP lengkap atau perlu maklumat tambahan?





Ya





B





IP diserah kepada kerani fail untuk rekod dan urusan penghantaran kepada TPR untuk kelulusan





Nota :


Pergerakan IP hendaklah direkod oleh kerani fail dan diserahkan oleh kerani fail kepada pegawai berkaitan dan diakui penerimaannya oleh pegawai tersebut.








KETERANGAN RINGKAS KESALAHAN








PAGE  
1
________________________________________________________________________________________

Modul   / Disember 2010                                                                                                 Jabatan Alam Sekitar /EiMAS


